
PRAKATA

Pelayan web adalah salah satu medium yang sangat diperlukan apabila hendak
membangunkan sesuatu sistem yang berasaskan web. la juga merujuk kepada
penggunaan perkakasan dan perisian yang dapat membantu pengguna untuk
menyampaikan sesuatu kandungan berasaskan web dan boleh diakses sama ada
melalui Intranet atau Internet. Pelayan web biasanya digunakan untuk sesuatu
pembuat laman web, aplikasi permainan, pangkalan data dan lain-lain aplikasi yang
memerlukan hubungan antara sistem dan pengguna.

Fungsi utama pelayan web adalah untuk menyampaikan kandungan laman web atas
permintaan pelanggan dengan menggunakan Hypertext Transfer Protocol (HTTP)
menggunakan bahasa html, php dan lain-lain bahasa pengaturcaraan yang sesuai
serta dokumen, imej, gaya helaian dan skrip.

Untuk mereka yang ingin belajar bagaimana untuk memasang dan menjalankan
sesuatu pelayan web di komputer buku ini amat sesuai digunakan sebagai rujukan.
Buku ini amat mudah difahami dan digunakan oleh sesiapa sahaja yang membacanya.
Bagi pengguna yang tidak pernah membuat bahasa pengaturcaraan komputer sekali
pun boleh menggunakan buku ini.

Di dalam buku ini juga diterangkan langkah demi langkah dan fungsi setiap modul
yang berkaitan dengan pemasangan pelayan web di komputer atau pelayan.
Penerangan yang terperinci ini sangat bersesuaian dengan peringkat pengetahuan

pengguna.

